
Қазақстан халқы Ассамблеясының Мәжілістегі депутаттық тобыҚазақстан халқы АссамблеясыТөрағасының орынбасары Ж.Қ. Түймебаевтың Еуропа Қауіпсіздік Ынтымақтастық Ұйымы (ЕҚЫҰ) аз ұлттар істері жөніндегі жоғарғы комиссары Ламберто Заньермен кездесуіне қатысты. Депутаттық тобының жетекшісі                    С. Абдрахманов кездесуге қатысушыларға  құттықтау сөзін арнады.
Елордадағы Достық үйінде өткен жиында қоғамдық келісім мен жалпыұлттық бірліктің қазақстандық моделінің үздік тәжірибесі әңгіме болды.
Достық үйіндегі әрбір этностың өкілі Ламберто Заньерді өз халқының тарихымен, мәдениетімен және дәстүрлеріментаныстырып өтті, өз кезегінде жоғары мейман этносаралық ынтымақтастықтың үздік моделін құру жолында Қазақстанда ауқымды жұмыстар жүргізілгенін атап өтіп, қонақжайлылық үшін алғысын білдірді.
Қазақстан халқы Ассамблеясы Төрағасының орынбасарыЖансейіт Түймебаев Ассамблеяның құрылған күнінен бастап мызғымас бірлік пен татулықтың көрінісіне айналғанын айтты. Қоғамдық келісім мен ұлттық бірліктің қазақстандық моделіне жоғары баға берген Л. Заньер мырза:«Егер қоғамда тыныштық болса, онда сол жерде қоғамның әрбір мүшесінің тұрақты және лайықты дамуына мүмкіндік беретін ынталандырушы орта қалыптасады.Сондықтан қазақстандық модель секілді жемісті тәжірибелердің маңызы жоғары. Бұл қоғамдық қақтығыстарға қарсылық танытудың тиімді шешімі болып табылады», - деді.Мәртебелі мейман сондай-ақ, мемлекеттік тілді оқып-үйренудің маңыздылығына тоқталды. Оның айтуынша, мемлекеттік тіл – қоғам бірлігінің негізгі қуатты құралы бола алады. 
Қазақстан халқы Ассамблеясының Мәжілістегі депутаттық тобының жетекшісі Сауытбек Абдрахманов көппартиялық Парламент жағдайында Қазақстан халқы Ассамблеясы депутаттық тобының мақсаты Парламенттің Қазақстан халқы Ассамблеясымен, мемлекеттік органдармен және азаматтық қоғам институттарыменэтносаралық және конфессияаралық қарым-қатынастар саласында тиімді өзара іс-қимыл жасауын қамтамасыз ету болып табылатынын атап өтіп, Қазақстан халқы Ассамблеясының Парламент Мәжілісіндегі депутаттық тобының қызметі туралы баяндап берді.  
ҚХА қалалық хатшылығы баспасөз қызметінің ақпараты бойынша, кездесуге қатысушылар сандық дәуірдегі аз ұлттар және медиа жөніндегі Таллин нұсқаулығын талқылады. Ол ақпарат айдынында 52 этностық БАҚ тіркелген Қазақстанның 15 өзге ұлттар мен этностардың өз тілдерінде ақпарат алуына мүмкіндік тудыруы тамаша жетістік деп бағаланды.   
Бейбітшілік пен татулықтың бірегей үлгісін танытқан Қазақстанның ұлтаралық саясаты әлемнің назарын өзіне аудартқаны ақиқат. Қазақ елін қара шаңырағым деп таныған 130 ұлт пен 40-тан аса конфессия өкілдерінің сонысымен әлем елдеріне үлгі көрсетуі – біздің ширек ғасырдан сәл ғана асатын уақыт ішінде қол жеткізген жетістіктеріміздің ішіндегі ең айтулысы.    Бейбітшілік елшісі ретінде танылған Қазақстан саясатының бүгінде әлемге үлгі етер тұстары көп екені айдан анық.




